ՀԻՄՆԱՎՈՐՈՒՄ
[bookmark: _GoBack]«Փոխադարձության հիման վրա պետական տուրքի այլ (զրոյական) դրույքաչափ սահմանելու մասին» ՀՀ կառավարության որոշման նախագծի ընդունման

1. Ընթացիկ իրավիճակը և որոշման ընդունման անհրաժեշտությունը
Գործող իրավակարգավորումներով ՀՀ դիվանագիտական անձնագրեր կրող անձանց համար սահմանված է Թուրքիայի Հանրապետության մուտքի արտոնագրի տրամադրման վճար: Մյուս կողմից, Թուրքիայի Հանրապետության ծառայողական և հատուկ[footnoteRef:1] անձնագրեր կրող անձանց համար սահմանված է Հայաստանի Հանրապետության մուտքի արտոնագրի տրամադրման վճար: [1:  Սույն դեպքում դիվանագիտական անձնագիրը ներառված չէ, քանի որ «Պետական տուրքի մասին» ՀՀ օրենքի 26-րդ հոդվածի 1-ին մասի «է» պարբերության համաձայն, դիվանագիտական անձնագրերով Հայաստանի Հանրապետություն մուտք գործող անձինք ազատվում են պետական տուրքի վճարումից:] 

Թուրքիայի հետ պայմանավորվածություն է ձեռք բերվել, որ փոխադարձության սկզբունքով 2026թ. հունվարի 1-ից Հայաստանն ու Թուրքիան «E-Visa» համակարգով առանց պետտուրքի՝ անվճար, Հայաստան և Թուրքիա մուտք գործելու համար անհրաժեշտ արտոնագիր ստանալու հնարավորություն են ստեղծելու ՀՀ և Թուրքիայի դիվանագիտական, ծառայողական և հատուկ անձնագրեր ունեցող անձանց համար: Ուստի, անհրաժեշտ է փոխադարձության սկզբունքով՝ անվճար,           «E-Visa» համակարգով ՀՀ մուտք գործելու համար արտոնագիր ստանալու հնարավորություն ստեղծել Թուրքիայի դիվանագիտական, ծառայողական և հատուկ անձնագրեր ունեցող անձանց համար:

1. Առաջարկվող կարգավորման բնույթը
Նախագծով առաջարկվում է սահմանել, որ Թուրքիայի Հանրապետության հատուկ և ծառայողական անձնագիր կրող քաղաքացիներին «Պետական տուրքի մասին» Հայաստանի Հանրապետության օրենքի համապատասխան դրույթով նախատեսված՝ մինչև 21 օր ժամկետով գտնվելու իրավունքով «E-VISA» էլեկտրոնային համակարգի միջոցով Հայաստանի Հանրապետություն այցելության մուտքի արտոնագրի տրամադրումը անվճար է՝  պետական տուրքի դրույքաչափը զրո է:

1. Նախագծերի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արտաքին գործերի նախարարության կողմից:

1. Ակնկալվող արդյունքը
Որոշման նախագիծը նպատակ է հետապնդում փոխադարձության հիման վրա երկու երկրների համար համահավասար պայմաններ ապահովել՝ անվճար հիմունքներով մուտքի արտոնագրի տրամադրման մասով:

1. Կապը ռազմավարական փաստաթղթերի հետ
Նախագիծը չի բխում որևէ ռազմավարական փաստաթղթից:

1. Լրացուցիչ ֆինանսական միջոցների անհրաժեշտությունը և պետական բյուջեի եկամուտներում և ծախսերում սպասվելիք փոփոխությունները
Հաշվի առնելով փոխադարձության սկզբունքի կիրառման անհրաժեշտությունը, երկու պետությունների կողմից իրականացվող  համահավասարեցման քաղաքականությունը և որոշման շահառուների սահմանափակ սուբյեկտային կազմը, սույն նախագծի ընդունմամբ պետական բյուջեի եկամուտներում և ծախսերում զգալի փոփոխություններ չեն առաջանա:

